
ABSTRAK 

 

 

Pemanggang Barbeku merupakan alat memasak jenis membakar yang 

kebiasaannya digunakan di luar rumah. Bahan pembakarnya ialah merupakan kayu 

arang. Selaras menyahut saranan kerajaan yang menggalakkan penggunaan tenaga hijau, 

maka satu projek rekabentuk pemanggang yang menggunakan tenaga solar yang akan 

dilaksanakan. Kajian dan maklumat yang berkaitan projek ini dicari bagi mendapatkan 

idea dalam menghasilkan pemanggang ini. Dari hasil kajian yang dibuat, bagi 

mendapatkan suhu yang sesuai untuk pemanggang menggunakan cahaya matahari 

secara langsung adalah dengan proses pantulan cahaya dan penyerapan haba berlaku 

terhadap pemanggang di mana tiub Kaca Borosilikat digunakan sebagai pemanggang. 

Kaca Borosilikat dikatakan mempunyai kestabilan terma yang baik, rintangan haba yang 

tinggi dan digunakan secara meluas dalam industri berkaitan tenaga solar. Dari segi 

teori, suhu yang akan terhasil di kawasan pemanggang adalah 352.49°C yang mana 

ianya mencukupi untuk proses memasak. Lima konsep rekabentuk dihasilkan dari carta 

morfologi dan konsep yang kedua telah terpilih dimana memperolehi nilai skor tertinggi 

dari penilaian rekabentuk konsep yang dilakukan dengan menggunakan kaedah 

penilaian matriks. Kemudiannya, rekabentuk yang terpilih dilukis dengan menggunakan 

perisian CATIA. Seterusnya, bagi mendapatkan hasil rekabentuk yang boleh dipercayai, 

analisis darjah kebebasan mekanisme, dan analisis kekuatan bahan yang kritikal 

dihasilkan. Bagi menguji tahap kebolehfungsian rekabentuk pemanggang ini, 

dicadangkan supaya penghasilan prototaip dapat dihasilkan. Ianya bagi dapat membuat 

verifikasi terhadap fungsinya.  

ABSTRACT 

 

 

 

Barbecue grill is a cooking device types that are commonly used to cooking 

outdoors. The material is a charcoal burner. Line response to the suggestion that the 

government encourage the use of green energy, the design of the project grills that use 

solar energy to be implemented. Research and information related to this project wanted 

to get an idea of producing these grills. The research of this study, to obtain the ideal 

temperature for cooking use direct sunlight is the process of reflection of light and heat 

absorption occurs on the grill where Borosilicate glass tube used as a toaster. 

Borosilicate glass is said to have good thermal stability, high thermal resistance and is 

widely used in industry of solar energy. Theoretically, temperatures will result in a 

toaster is 352.49 ° C which is sufficient for the cooking process. Five design concepts 

resulting from the charts of both morphology and concepts have been chosen which 

obtained the highest score from concept design evaluation performed by using 

evaluation matrix. Subsequently, the selected design painted using CATIA software. In 

addition, to achieve a reliable design, analysis of the mechanism of degrees of freedom, 

and critical analysis of the strength of the material produced. To test the functionality 

level of the grill design, prototype production is proposed to be generated. It can make 

for verification of the function. 

BAB 1 

 

 

 

PENGENALAN  

 

 

 
1.1 PENDAHULUAN 

 

Bab ini akan memberi gambaran secara keseluruhan mengenai projek rekabentuk 

pemanggang berbeku menggunakan kuasa solar seperti latar belakang, objektif, skop, 

metodologi projek dan ringkasan tesis. Selain itu, bab ini juga akan menerangkan secara 

ringkas gerak kerja dari awal hingga projek ini berjaya sebelum memasuki bab 

seterusnya secara mendalam.  

 

 

1.2 LATAR BELAKANG PROJEK 

 

Sistem “solar direct” atau dipanggil sistem suria terus juga adalah satu sistem 

yang dapat menggantikan sumber kuasa dalam kehidupan manusia pada hari ini. Dalam 

perlaksanaan projek ini, tentunya sistem ini amat penting bagi menjanakan sumber kuasa 

untuk membakar makanan mentah sehingga masak. Bagi mendapatkan pengumpulan 

haba yang banyak bagi membakar bahan tersebut, pemanggang ini perlu direka dari 

penggunaan material yang sesuai, bentuk dan faktor lain yang boleh menyumbangkan 

kepada kesenangan untuk membakar.  

Kajian tenaga matahari ataupun kajian tenaga suria telah dilakukan oleh saintis 

dari bidang sains dan teknologi angkasa, mereka mengatakan Malaysia amat sesuai 

diberi perhatian dari segi kelebihan ini kerana Malaysia terletak di kawasan khatulistiwa 

iaitu kawasan muka bumi yang paling hampir dengan matahari dan menerima paling 

banyak cahaya matahari. Kajian tenaga matahari mungkin merupakan suatu aktiviti 

penyelidikan dan pembangunan yang menyumbang kepada ekonomi Malaysia salah 

satunya seperti projek yang bakal dijalankan ini. 

 

1.3 OBJEKTIF 

 

Objektif utama bagi projek ini adalah untuk merekabentuk sebuah pemanggang 

berbeku yang menggunakan kuasa solar secara terus iaitu menggunakan sumber kuasa 

penuh dari pencahayaan matahari.  

 

1.4 SKOP KAJIAN 

 

Proses penghasilan projek ini adalah dibuat berdasarkan beberapa skop kajian 

yang digunapakai sebagai garis panduan bagi setiap kajian yang dibuat dalam 

keseluruhan projek. Skop utama bagi projek ini adalah berdasarkan teori pemanggang 

ini hanya menggunakan cahaya matahari sebagai sumber kuasa untuk menghasilkan 

haba serta memasak. Selain itu juga, projek ini perlu menghasilkan sebuah model atau 

prototaip yang berfungsi sebagai pemanggang dengan menggunakan kuasa matahari. 

Produk ini berfungsi sebagai pemanggang dan menganalisa tentang pencahayaan dan 

pemindahan haba yang dikeluarkan oleh matahari terhadap pantulan cahaya di 

permukaan pemantul.   

Sepanjang proses pengembangan idea projek ini dijalankan, penggunaan 

Software CATIA amat diperlukan bagi menganalisa produk dan juga membantu 

menambahbaikkan produk yang bakal dihasilkan. Seterusnya, produk yang telah siap 

direka perlu juga dianalisa kadar pemindahan haba yang dilakukan sepanjang kajian 

pemanggang dilaksanakan. Kajian ini sesuai menggunakan Software CFD, ANSYS atau 

FEA (Finite Element Analysis). 

 

 

1.5 PENYATAAN MASALAH 

Penggunaan pemanggang barbeku menggunakan arang kayu dalam masyarakat 

hari ini telah membahayakan keselamatan mereka kerana menggunakan bahan api 

sebagai sumber kuasa terutamanya dikalangan kanak-kanak dan juga wanita. 

Pemanggang ini juga telah mengeluarkan kos yang mahal setiap kali aktiviti 

memanggang barbeku diadakan. Selain itu, kaedah pemanggangan ini juga 

menggunakan tenaga kerja yang banyak dan mengambil masa untuk penyediaan 

pemanggang dan memasak. 

Sepanjang proses pemanggangan dilakukan, pemanggang sedia ada akan 

mengeluarkan cecair kotoran dan habuk arang berterbangan setelah dikipas bagi 

menghidupkan api atau meratakan haba api. Namun begitu, dengan mengipas secara 

manual sebegini akan menyebabkan pemanasan haba pada daging atau bahan mentah 

tidak rata. Pemanggang arang kayu ini dikatakan tidak mesra alam kerana juga 

menyebabkan pencemaran udara dari asap arang kayu. 

BAB 2 

 

 

LATAR BELAKANG KAJIAN 

 

 

2.1 PENGENALAN 

 Bab ini menerangkan tentang teori dan konsep projek secara menyeluruh. Tujuan 

perbincangan ini untuk menerangkan perspektif dan kaedah yang digunakan dalam 

penyelidikan yang lepas dan meninjau sejauh mana projek ini dihubungkaitkan dengan 

kajian dan teori yang sedia ada. Selain daripada itu, bab ini juga akan menunjukkan teori 

dan konsep yang telah digunakan dalam menyelesaikan masalah projek. Kefahaman 

secara teori ini amat penting sebagai panduan dalam menjalankan sebarang kajian. Hasil 

sesuatu kajian itu tidak dapat dinilai jika tidak dibandingkan dengan teori.  

 

2.2 KUASA SOLAR 

 

Matahari adalah sebuah bintang sepertimana berjuta-juta bintang lain yang dapat 

dilihat berkerlipan di angkasa pada setiap malam. Walaubagaimanapun, oleh kerana 


